
mencatat keuntungan secara konsisten 
walaupun melalui liku-liku getir krisis 
ekonomi yang melanda sekitar tahun 
1980-an dan 1990-an. Fokus utama bank 
ini adalah kepada perban kan pengguna 
dan ketika ini menguasai sebahagian 
besar pasaran perbankan pengguna 
dalam kalangan sembilan buah bank 
tempatan di negara ini . 

Sebagai salah satu strategi 
membesarkan operasi dan men i ngkatkan 
nilai pemegang sahamnya, Public Bank 
melangkah setapak lagi ke hadapan 
apabila membeli aset-aset perbankan 
luar negara sejak awal tahun 1990 
lagi. Ketika itu , Public Bank telah 
membeli sebuah syarikat kewangan 
yang berpangkalan di Hong Kong lCG 
Finance ltd., (kini Public Finance Ltd.) 
dan yang terbaru Asia Commercial 
Bank (kini Public Bank (HK) Ltd.) Yang 
membanggakan, kedua-dua anak 
syarikat ini menjadi syarikat kewangan 
dan perbankan paling efisien di Asia 
Pacific. Kedudukan syarikat yang 
berada di Hong Kong juga memberikan 
kelebihan besar kepada Public Bank 

untuk mengakses pasaran China yang 
cukup besar selain pasaran Indocina. 

Oleh sebab prestasi syarikat yang 
langsung tidak tergugat sejak mula 
penubuhan sehingga kini, banyak 
firma penganalisis berani menyarankan 
saham syarikat ini sebagai "perlu beli " 
kepada semua pelabur. Hal ini demikian 
kerana, penganalisis seperti Hwang DBS 
percaya bank ini mampu memberikan 
dividen yang tinggi pada tahun 2008. 

Antara faktornya termasuklah di 
bawah Seksyen 36 Akta Perbankan 
dan Syarikat Kewangan (Bafia 36), yang 
mengehendaki bank memindahkan 
antara 25 peratus hingga 50 peratus 
keuntungan yang diperoleh dalam 
akaun rizab yang tidak boleh diagihkan. 
Namun begitu, apabila akaun rizab ini 
sudah mencapai tahap yang sepatutnya, 
semua pendapatan bersih yang 
diperoleh boleh disalurkan secara 
be bas sebagai dividen. 

Berdasarkan keputusan kewangan 
yang memberangsangkan tahun lalu 
berjumlah RM476 juta, jumlah akaun 
rizabnya sudah mencapai tahap 

Jadual Prestasi Public Bank Berhad (RM bilion). 

Tahun Jumlah Pinjaman Jumlah Deposit Keuntungan . 
Pelanggan Sebelum Cukal 

1966 0.004 0.01 0.1 

1980 0.725 1.21 21 

1990 4.872 8.28 128 

2000 24.394 33.79 1 249 

2006 82.788 111.79 2146 

September 
96.190 130.65 2182 

2007 

Sumber: Public Bank 

maksimum iaitu RM4.6 bilion pada Mac 
2007 jauh lebih tinggi daripada jumlah 
yang disyaratkan RM3.4 bilion. Maka, 
penganalisis menjangkakan Public Bank 
mampu mengagihkan dividen sehingga 
86 peratus daripada keuntungannya 
untuk tahun 2007 dan 93 peratus untuk 
tahun 2009. Mengikut kiraan, dividen 
kasar yang boleh dibayar oleh Public 
Bank kepada pemegang sahamnya 
adalah antara 70 sen sehingga 85 sen 
untuk tahun 2008 dan RM1 untuk 

. tahun 2009. 
Walau bagaimanapun, penganalisis 

dari Citigroup pula tidak menjangkakan 
Public Bank bakal memberikan dividen 
yangtinggi kepada pemegang sahamnya 
untuk tahun ini dan tahun hadapan. 
Firma ini menjangkakan Public Bank 
akan membayar dividen berjumlah 50 
sen sahaja untuk tahun 2007, 10 sen 
lebih rendah daripada yang ditawarkan 
tahun lalu . Hal ini disebabkan oleh 
keadaan aliran tunai bank ini yang 
mungkin agak sedikit tertekan kerana 
tanggungan pinjaman selepas Public 
Bank membeli Asia Commercial Bank 
tahun lalu dengan harga RM2 bilion 
tunai. 

Prestasi Public Bank juga bakal 
bergantung pad a tekanan persaingan 
yang kini semakin meningkat 
terutamanya dalam sektor perbankan 
pengguna. Dalam usaha bank menarik 
pengguna, kebanyakan bank terpaksa 
menawarkan produk pinjaman dengan 
kadar faedah yang sangat rendah sekali 
gus menghakis keuntungan yang bakal 
diperoleh oleh bank ini pada tahun
tahun akan datang. 

ladi, bagi pelabur yang percaya 
bahawa saham Public Bank mampu 
mendatangkan lebih banyak kejutan 
"menggembirakan" selepas ini, kaunter 
PB Bank memang menawarkan potensi 
pulangan yang menarik walaupun harga 
saham itu ketika ini disifatkan sebagai 
agak mahal. Namun demikian, selain 
Public Bank, antara kaunter perbankan 
lain yang menarik untuk dilihat 
termasuklah Bumiputra Commerce 
Holdings Bhd dan Maybank.m 


